
Уводзіны
Пры слове  “халакост”  кроў  стыне ў жылах- варта  толькі  ўспомніць, што ўсяго сем дзясяткаў год назад была  зроблена  спроба  поўнага знішчэння цэлай нацыі! Яўрэі падвергліся масавым расстрэлам, спаленню ў газавых камерах, жорсткім і антыгуманным медыцынскім эксперыментам. Успаміны тых страшных часоў да гэтага часу мучаюць ахвяр якія выжылі ў перыяд Халакосту і дажылі да нашага часу.
Больш за 6 міліёнаў жыхароў Еўропы  яўрэйскага паходжання было знішчана ў гады Халакосту. У памяць аб загінуўшых створаны сотні фільмаў, кніг, помнікаў, выставак, інсталяцый, якія напамінаюць аб крывавым шаленстве, якое ніколі і ні з кім не павінна паўтарыцца.
На беразе Дуная ў Будапешце знаходзіцца помнік у выглядзе 60-пар іржавага старамоднага абутку з жалеза. (Дадатак 1) Туфлі і боты знаходзяцца на беразе  прама  каля вады. Тут ёсць абутак мужчынскі, жаночы, тут ёсць і дзіцячы абутак. Гэтыя боцікі і туфлі напамін аб страшных падзеях у 1944-45-гадах, калі нацысты правадзілі тут масавыя пакаранні яўрэяў. “Абутак на ўзбярэжжы Дуная” з’яўляецца адным з самых шчымлівых мемарыялаў  ахвярам  Халакосту ў свеце. Ідэя помніка ўзнікла ў Кена Тогая, а выканаў яе скульптар Дзьюла Паўэр. Наведваючы мемарыял людзі запальваюць свечкі і астаўляюць тут кветкі ў памяць аб ахвярах тых страшных падзей. Помнік быў пастаўлены 16 красавіка 2005 года.

Аб апошніх хвілінах 90 гадовага раввіна расказалі ізраільскія пісьменнікі Якаў Вярхоўскі і Валянціна Тырмас, які будучы скінуты ў расстрэльны роў, выпрастаўся ва ўвесь свой рост і заспяваў старынную яўрэйскую памінальную малітву  “Эль мале рахамім”- Божа міласэрны!” і асуджаныя на смерць яўрэі падхапілі словы малітвы, і ўзняслася яна ў блакітнае неба, і дасягнула самога Бога. ”Цябе молім, які прабывае на нябёсах. Кроў наша не павінна пайсці без сляда ў зямлю. Крык наш не павінен застацца без адказу..”

Мэта работы: даследаваць наступствы палітыкі генацыду на тэрыторыі Астравецкага раёна.

Задачы: сабраць звесткі аб лёсе яўрэйскага насельніцтва, якое ў час вайны пражывала на тэрыторыі раёна;

-даведацца як захоўваецца памяць аб масавай гібелі людей на тэрыторыі раёна

Актуальнасць тэмы: Праблема нацыянальнай нецярпімасці ў нашым грамадстве дастаткова актуальная. Даследаванні паказываюць, што меркаванне значнай часткі маладых людзей па пытанні роўнасці нацый супярэчлівае, і іх свядомасцю легка могуць кіраваць экстрэмісцкія арганізацыі. Негледзячы на тое, што каштоўнасць чалавечага  жыцця, годнасці асобы, гатоўнасць выконаваць законы ў нашым грамадстве  ўзрасла, большая  частка моладзі  па ранейшаму не гатова да актыўнай ролі ў сітуацыі, якая патрабуе  выбару, калі іх кропка погляду аказваецца ў меншасці.
Вывучэнне  гісторыі  Халакоста, адной  з самых трагічных і павучальных старонак гісторыі Другой сусветнай вайны ў курсе гісторыі можа стаць найбольш даступным і дзейсным спосабам разумення дадзенай праблемы. Неабходна захаваць гісторыю Катастрофы ў калектыўнай памяці як супрацьяддзе  ад  паўтарэння  эпідэміі  дзялення людзей і народаў на дрэнных і  добрых па месцы нараджэння, веры альбо нацыянальнасці.
Мы ведаем і помнім, што дзеці Халакоста, не згарэў​шыя ў полымі генацыда, сёння жывуць сярод нас . Мы ведаем, што яны захавалі цяжкія ўспаміны, але іх не зламіў лёс. Ім не лёгка і не проста жыць сёння на гэтай зямлі разам з намі. Патрэбна ісці да іх,запісваць іх успаміны, гутарыць з імі,спачуваць…

Гэта дапаможа  дзецям вайны зняць з сябя вялізны груз пражытых гадоў і перажыванняў. Гэтыя  сведкі застануцца ў сшытках, на магнітафонных лентах, стануць  асновай  школьных сачыненнняў, пазакласных гутарак і лек​цый. І  гэта будзе іншая  школа для нашых  дзяцей, школа сапраўднага  жыцця, дзе заўсёды ёсць месца і подзвігам, і пакутам...

РАЗДЗЕЛ І. ЛЁС ЯЎРЭЙСКАГА НАСЕЛЬНІЦТВА ВАРНЯНСКАГА СЕЛЬСКАГА САВЕТА  АСТРАВЕЦКАГА  РАЁНА Ў ЧАС ВЯЛІКАЙ АЙЧЫННАЙ  ВАЙНЫ


Брацкая магіла яўрэяў. За мястэчкам Варняны, па дарозе на Вільнюс, у 1944 годзе расстраляны 173 чалавекі, сярод якіх у асноўным былі жанчыны і дзеці, якіх жывымі кідалі ў магілу.[5, с.22]


Да прыходу фашыстаў у Варнянах пражывала прыкладна 50 яўрэяў. Трымалі свае крамы ( больш за 10 ), карчму, пякарню, рэстаран. Быў свой равін і сінагога. Былі сярод іх шавец, краўчыха, цырульнік.


Дзве сям’і на той час былі заможныя: мелі па 30 га зямлі, трымалі па 10 кароў, наймалі парабкаў і добра ім плацілі. Размаўлялі яўрэі на польскай і рускай мовах, а паміж сабой – толькі па-яўрэйску. У суботу, святочны для яўрэяў дзень, нічога нельга было рабіць, таму яўрэі наймалі для паўсядзённай гаспадарчай працы мясцовых жыхароў і плацілі за гэту работу. Яўрэйскія дзеці бавілі час разам з мясцовымі, разам хадзілі ў польскую школу. Дамы ў іх былі мураваныя, пабеленыя, крытыя чырвонай чарапіцай. Частка іх захавалася да нашых дзён.


Немцы з’явіліся ў Варнянах на матацыклах і конях. Размясцілі ў вёсцы свой штаб ( на тым месцы цяпер былы будынак дзіцячага  садка ). Жылі ля ставоў у палатцы. Адразу сталі патрабаваць у мясцовага насельніцтва курэй, яйкі, малако, гародніну. Абавязалі жыхароў здаваць збожжа. Усё насельніцтва прымусілі хадзіць на працу. Рабочы дзень пачынаўся ў 7 гадзін раніцы па сігналу ( білі па жалезе ) і працягваўся да захаду сонца. 


На тым месцы, дзе цяпер знаходзіцца царква, фашысты паставілі слуп, ля яго расстралялі двух мірных жыхароў: Гейбу з Загазі і Сыса з Чэрнішак за сувязь з партызанамі. Да месца пакарання былі сагнаны ўсе жыхары Варнян.


Усіх яўрэяў сагналі ў гета, якое размяшчалася на сучаснай вуліцы Савецкай. Яно было абнесена дашчатым плотам вышынёй 3 метры, зверху знаходзіўся калючы дрот. Яўрэяў вадзілі на розныя работы. Тых, хто не мог добра працаваць па хваробе або старасці, білі гумавымі палкамі. Адзін з яўрэяў Гіцаль Фулюра паспрабаваў уцячы, але быў застрэлены. Больш яўрэяў у Варнянах не расстрэльвалі. Іх вывозілі ў бок Міхалішкаў, тлумачылі, што на работу, а на самай справе на расстрэл.


У 1944 годзе Варняны вызвалілі партызаны. Пачаўся новы этап жыцця вёскі.   (Запісана са слоў Шыманскай Ядвігі Іосіфаўны, 1926 г. н. [6, с.227])

Астравецкі раён в.Кямелішкі
Геаграфічны даведнік Польскага Каралеўства сцвярджае, што ў 1866 годзе ў Кямелішках пражывала 269 асоб рымска-каталіцкага веравызнання і 26 яўрэяў.

А ў 1939 годзе яўрэі займалі ў мястэчку ўсю цэнтральную вуліцу. У іх руках былі гандаль і сфера паслуг.

Мечыслаў Яцкевіч, доктар філалагічных навук, прафесар з г.Ольштын успамінае:

“… Перад вайной у Кямелішках жылі 27 яўрэйскіх сем’яў. Існавала невялікая сінагога, а таксама бойня і кашэрная крама.”

У кастрычніку 1941 г. пасля акупацыі тэрыторыі Астравецкага раёна ў в. Кямелішкі нямецка-фашысцкімі захопнікамі было створана гета, у якім утрымліваліся грамадзяне яўрэйскай нацыянальнасці - жыхары мястэчка Кямелішкі і навакольных вёсак.
Відавочцы тых падзей сведчаць, што для асоб, якія ўтрымліваліся ў гета, былі створаны невыносныя ўмовы. Ім, у прыватнасці, забаранялася выхоўваць нованароджаных дзяцей. Немаўляты, якія нарадзіліся ў гета, бясследна знікалі.

Заходняя ўскраіна вёскі. 24 кастрычніка 1943 года ў мястэчка Кямелішкі прыехалі карнікі з г. Вільна, эсэсаўцы і літоўцы пад камандаваннем трох нямецкіх афіцэраў і гібедскаменданта г. Вільна Вульфа. З дапамогай мясцовых паліцаяў яны арыштавалі яўрэяў у мястэчку і  яго наваколлі. У Кямелішкі была сагнана вялікая колькасць яўрэяў - жыхароў Астравецкага раёна і літоўскіх мястэчак Пабрадзе і Неменчыне. Калоны яўрэяў падводзілі да ямаў, застаўлялі раздзецца да ніжняй бялізны, лажыцца ў яме тварам уніз і расстрэльвалі  разрыўнымі кулямі. Мужчын звязвалі вяроўкамі і прывялі да могілак, дзе таксама расстралялі. Усяго знішчылі больш за 500 чалавек.
Найбольш падрабязныя ўспамны пра падзеі таго страшнага дня запісаны са слоў Веранікі  Віктараўны  Карповіч. Яна ўзгадвае: “Было гэта так. Прыехалі літоўскія паліцаі, выкапалі роў. Усіх мясцовых жыхароў з бліжэйшых дамоў павыганялі вон, каб не глядзелі на расправу. З гета (так называлі шэсць дамоў у цэнтры Кямелішак, абнесеных высокім плотам) даставілі ўсіх яўрэяў, прымусілі распранацца. Дзве жанчыны збіралі адзенне і грузілі на машыну. Паліцаі адлічвалі па дзесяць чалавек, ставілі над ровам і па камандзе нямецкіх афіцэраў расстрэльвалі. Напрыканцы забілі і тых дзвюх жанчын. Прыкапалі магілу і ад’ехалі. (Пазней вяскоўцы самі яе засыпалі). На свае вочы бачылі:было шмат крыві, зямля над магілай яшчэ нейкі час варушылася.” Расправа адбывалася ў лесе, зусім блізка ад вёскі - хаты Веранікі Віктараўны - у 300 метрах ад жытла Ірыны Станіславаўны Валадзько - у 200 метрах. Ірыне Станіславаўне запомнілася, што пасля экзекуцыі паліцаі хадзілі па хатах і патрабавалі самагону. А Паўліна Шаблоўская прыгадала нават прозвішчы або імёны некаторых жыхароў Кямелішкаўскага гета:  Годэль, Хацкель, Блюмбель, Курыцкі, Глём, Вайнштэйн, Іцка, Моўша, Мендэль, Макс, Хайн, Тэвель, Лейба, Сруль, Файба, Арчык, Ошэр, Давід, Афройн, Монах, Шмуйл, Фісілевіч, Цалка, Кузюк, Янкель, Курыла. Да таго, як пакутнікаў пагналі на пагібель, перад імі выступіў равін і папрасіў людзей захоўваць спакой, аддацца на волю Бога…
      Мясцовым жыхарам у час растрэлу катэгарычна забаранялася выходзіць з хат. Калі нехта з людзей імкнуўся парушыць забарону, то падвяргаўся абстрэлу.
       У 1945 г. савецкімі ўладамі было праведзена ўскрыццё магілы з мэтай выяўлення маштабу трагедыі. Вось вытрымкі з акта, які быў састаўлены  надзвычайнай камісіяй па расследванню злачынстваў, здайсненых нямецка-фашысцкімі захопнікамі: “28 сакавіка 1945г.   праведзена ўскрыцце магілы расстраляных мірных грамадзян яўрэйскай нацыянальнасці, якія ўтрымліваліся ў гета ў в.Кямелішкі.

    Даўжыня магілы 20 метраў, шырыня-3 метры , глыбіня- каля 3 метраў.Пры раскопцы на глыбіні 1 метра выяўлены трупы людзей, якія ляжаць ушчыльную адзін да аднаго па ўсёй даўжыні магілы. Усяго ў верхнім радзе знаходзяцца каля 50 трупаў мужчын , жанчын і дзяцей розных узростаў.Усе трупы верхняга рада ў большасці сваёй раздзеты да няжняй бялізны. 
     Забойства людзей адбывалася выстраламі ў галаву разрыўнымі кулямі, аб гэтым сведчыць раздрабленне чэрапаў.[6,с.22]
Яшчэ доўга кемелішкаўцы жылі ў трывозе і страху: а раптам вернуцца душагубы і пачнуць знішчаць усіх пагалоўна, як непажаданых сведкаў?..
З кнігі былога вязня Кемелішкаўскага гета Шмуля Керэна (Кроля) “Мулік-жулік”: “Тата знайшоў для нас дом у гета, якое знаходзілася на  адной з вуліц Кямелішак-паміж рынкам і могілкамі. Зрэшты, дом - моцна  сказана. Гэта была звычайная халупа з дзіравымі драўлянымі сценамі, праз якія дзьмуў вецер і лез мароз.Тэмпература звонку і ўнутры нашага жытла не асабліва адрознівалася.Тата збіў з дошак вялікі ложак, і мы спалі на ім ўсе разам.Мне было даручана збіраць дровы. Цепліць печку прыходзілася 24 гадзіны ў суткі. Часцей за ўсё я адрываў штыкеціны з агароджы - нічога лепшага дастаць было немагчыма. Насупраць нас знаходзілася напалову разбураная сінагога, я сказаў сабе: “Бог забыўся пра нас” і браў дошкі адтуль. Аднойчы я прабраўся ў нечы недабудаваны дом і са столі сцягнуў некалькі дошак. Гаспадар дома злавіў мяне. Я быў толькі маленькі хлопчык, але пачаў тлумачыць таму чалавеку, што мае малодшыя брацікі і сястрычкі замярзаюць, што дроў у нас зусім няма…Я сказаў яму: “Не варта непакоіцца пра дом. Калі немцам уздумаецца, яны заб’юць вас, а ваш дом разбураць”. “Не можа быць,-ажно спаланеў мужчына,- яны ніколі так не зробяць”. Ён не мог сабе такое нават уявіць. “Наўрад ці немцы вас пашкадуюць, - сказаў я яму,- І вас заб’юць, як забіваюць усіх нас”.
Жыць даводзілася ў жорсткіх умовах, але , хаця ежы хранічна не хапала, усё ж мы не галадалі. Я не ведаю, дзе тата ўмудраўся здабываць грошы, але на набыццё прадуктаў у нас заўсёды знаходзіліся нейкія  сродкі. Раніцай мяне звычайна пасылалі па малако для малодшага брата, якому было ўсяго некалькі месяцаў. Я стукаўся да каго-небудзь з мясцовых жыхароў і прасіў прадаць мне малака. І калі я атрымліваў поўны збанок, перада мной паўставала новая задача: трэба было данесці некранутым. Ох, як цяжка гэта мне давалася - усё ж я быў яшчэ зусім малым хлопчыкам. Часам не вытрымліваў спакусы і адпіваў некалькі глыткоў, але сумленне тут жа пачынала мяне грысці. Каб замесці сляды, я падкладваў у збанок з малаком жменьку снегу.

Тата стараўся максімальна магчыма расцягнуць сродкі надалей, таму мы не зусім галадалі. Канешне ўмовы жыцця былі ніякія.Суцэльная антысанітарыя. Галоўным клопатам маіх сясцёр было змагацца з вашамі і блохамі на нашай вопратцы і галовах. Памятаю, як аднойчы, калі выдаўся крыху цяплейшы дзень, тата вырашыў памыцца - ён раздзеўся і з відавочным задавальненнем расціраў сваё цела прыгаршчамі снегу”
У Кямелішкашскім гета загінула 360 чалавек [5,с.79]

Кямелішкаўская трагедыя назаўжды засталася крывавай засечкай у памяці,і не адных толькі тутэйшых жыхароў. У 1958 годзе на месцы гвалтоўнай гібелі амаль паўтысячы чалавек быў пастаўлены гранітны помнік. Брацкая магіла дагледжана. І нізкі зямны паклон людзям, якія паспелі сабраць гэтыя бясцэнныя сведчанні і пакінуць нашчадкам, каб  таксама помнілі.
Астравецкі раён вёска Міхалішкі

Міхалішкаўскае гета з’явілася ў канцы верасня 1941 года. Пад яго была адведзена цэнтральная частка мястэчка -на сённяшней вуліцы Перамогі. Мясцовых жыхароў неяўрэйскага паходжання адсюль выселілі, а ў вызваленыя такім чынам дамы сагналі яўрэяў.
Паколькі ў гета аказаліся не  толькі міхалішкаўскія яўрэі, але і іх супляменні- кі з іншых населенных пунктаў, месца не хапала, і давялося тэрміова будаваць новыя баракі. Гета абнеслі высокай агароджай, паверх якой пусцілі калючы дрот, а насельнікаў прымусілі насіць на адзенні жоўтую шасціканцовую зорку.

Агульная колькасць вязняў дасягала 700 чалавек, але яна не была пастаяннай - адны паміралі, другіх-забівалі, або адпраўлялі ў канцлагеры на тэрыторыі Літвы, а на іх месца прыбывалі новыя.

Гета і мост праз Вілію ахоўвала рота паліцаяў з 257-га паліцэйскага батальёна. Яго радавы састаў быў набраны з літоўскіх добраахвотнікаў, афіцэрамі былі немцы. Немцам быў і камендант лагера -кульгавы афіцэр вызвалены ад службы на фронце. Па ўспамінах мясцовых жыхароў, яго звалі Аўгуст, па архіўных дадзеных - Гізі. Хутчэй за ўсё, яго поўнае імя было Аўгуст Гізі. Рэзідэнцыя каменданта знаходзілася ў доме пад нумарам 141, ахова размяшчалася ў будынку нумар 24.
Аўгуст быў надзвычай жорсткім чалавекам. Па Міхалішках ён прагульваўся з плёткай і ў суправаджэнні  сабакі. Пры найменшым парушэнні парадку ён пускаў у ход плётку або нацкоўваў на вінаватага сабаку. Пасля такой “навукі” многім  міхалішкаўцам даводзілася тыднямі адлежвацца ў хаце.
Асабліва пакутавалі ад ягоных выхадак вязні гета. Баланды, якую там выдавалі не хапала на падтрыманне сіл, і некаторыя яўрэі, якіх вывозілі на работы за межы гета, спрабавалі раздабыць сабе што-небудзь з яды. Аддавалі пры гэтым апошняе, што ў іх было: пярсцёнкі, завушніцы, рэшткі грошай. Гізі забараняў прыносіць у гета ежу. Аднойчы ён асабіста сам расстраляў з пісталета маладую яўрэйку Фейге, якая крадком спрабавала прынесці нешта з прадуктаў.
Гізі быў проста садыст. Часам яго ўчынкі не паддаваліся ніякаму лагічнаму тлумачэнню. Аднойчы ён арыштаваў мужчыну па імені Хіршл, які жыў у бараку № 118 і спрабаваў пранесці ў гета купленую ім курыцу. На працягу ўсёй ночы камендант здзекаваўся з гаротніка, а раніцай застрэліў. Потым выклікаў іншага вязня, аддаў яму злашчасную курыцу і загадаў занесці яе ўдаве забітага.

Не адставалі ад свайго начальніка і радавыя  вахтманы (ахоўнікі). Іх любімым заняткам была так званая “рыбалка”. Яўрэя, якога яны вырашылі пакараць звязвалі і на доўгай вяроўцы скідвалі з маста ў Вілію. Калі нясчасны пачынаў захлёбвацца яго выцягвалі, давалі аддыхацца, а потым зноў апускалі ў ваду. “Рыбалка” доўжылася да таго часу, пакуль чалавек не паміраў. Старых і хворых забівалі амаль адразу-яны не ўяўлялі для рэйха ніякай каштоўнасці. Расстраляных хавалі на беразе ручая, што ўпадае ў Вілію.
Тыя, каму ўдалося выжыць, добрым словам успаміналі прызначанага немцамі бургамістра Міхалішак - паляка Градзецкага. Ён быў высокаадукаваным чалавекам, ведаў некалькі моваў. Гарадзецкі стараўся прыстроіць вязняў на лёгкія работы - на кухню, у швейную майстэрню і г.д. Многім гэта выратоўвала жыццё. Нямала дапамагаў у гэтай сітуацыі і тагачасны ксёндз Адольф Сакалоўскі, паколькі нават Гізі стараўся з ім не канфліктаваць.
Зрэшты палякі таксама былі розныя. Некаторыя з мясцовых жыхароў яшчэ да 25 чэрвеня 1941 года, калі ў Міхалішкі ўвайшла 7-ая танкавая дывізія, паспелі падпаліць сінагогу і разграбіць дамы  яўрэяў.
Панары, Панярай…Гэтае месца ўвайшло ў гісторыю як канцлагер - фабрыка смерці- гэткая ж, як 9 форт у Каўнасе.
Да вайны гэта было прадмесце Вільні з маляўнічымі пагоркамі, парослымі сасняком. Любімае месца адпачынку гараджан. Пасля далучэння Літвы да Савецкага Саюза тут пачалося будаўніцтва ваеннага аэрадрома, завяршыць якое не паспелі. Немцы вырашылі, што Панары - ідэальнае месца для стварэння канцлагера: сюды падыходзіла чыгунка, месца дастаткова пустыннае, акружанае лесам. Не толькі з Літвы, Польшчы, Беларусі, а нават з аддаленых краін Заходняй Еўропы ішлі эшалоны з людзьмі, выбранымі для знішчэння.
Па самых сціплых падліках, у Панарах было знішчана больш за 100 тысяч чалавек. Прктычна ўсё яўрэйскае насельніцтва Міхалішак загінула там…
Афіцыйна Міхалішкаўскае гета было зачынена ў сакавіку 1943 года, але канчаткова немцы вырашылі “яўрэйскае пытанне” толькі ў ліпені 1944 года-перад прыходам у нашы мясціны вызваліцеляў. Як піша ў сваёй кнізе “Помнікі генацыду яўрэяў у Беларусі М.Батвіннік, паліцаі вывезлі ўбок Вільні на падводах 158 мясцовых жыхароў яўрэйскай нацыянальнасці. Фактычна яны ўжо “падабралі” рэшткі - большасць насельнікаў гета ўжо даўно знайшлі сваю смерць у Панарах.
Астравецкі раён в.Барані
За вёскай Барані ёсць яшчэ адна магіла, у якой знайшлі апошні спачын 12 расстраляных нацыстамі яўрэяў. Помнік на ёй устаноўлены за грошы і па ініцыятыве ізраільцянкі Мірыям - маленькай дзяўчынкай яна стала сведкай гэтага расстрэлу. Пазней яе сям’я была знішчана ў Кямелішках (маці паспела выкінуць з калоны малодшых сына Вульфа і дачку Мірыям). Ім пашчасціла выжыць і перажыць вайну. Пасля яны выехалі ў Польшчу, там жылі 15 гадоў, а потым пераехалі ў Ізраіль, дзе і зараз жыве Мірыям Братніцкая, па мужу Гавіш, непадалёк Іерусаліма ў м. Рамля. Вульфа Братніцкага ўжо няма ў жывых, пахаваны ён ў Ізраілі. З гадамі Мірыям забылася назву вёскі, ля якой адбыўся расстрэл, і на працягу 15 гадоў старалася яе адшукаць зноў. Знайшла і ўвекавечыла памяць нявінна закатаваных людзей.
Мясцовае насельніцтва спачувала яўрэям, але моўчкі. Усе баяліся новых парадкаў, новых гаспадароў. Баяліся за сям’ю, зажыццё. А былі і тыя, у каго спачуванне, жаль да няшчасных людзей перамагалі страх. Яны хавалі яўрэйскія сем’і.
Сям’ю Мірыям прыняла да сябе сям’я Вітольда Нікадзімавіча Веські. Іх дом і зараз стаіць на ўскрайку вёскі Барані. Вось як успамінае пра гэта дачка Вітольда і Ядвігі Веськаў Яніна Ілюк: “Мае бацькі напачатку вайны прынялі ў свой дом яўрэйскую сямъю, якая ўцякала ад немцаў з Пабрадзе. Прозвішча іх было Братніцкія. У сям’і было восем чалавек. Жылі яны ў нас больш як паўгода, пакуль у снежні 1941 года не прыехалі немцы і зрабілі аблаву на яўрэяў. Тады было злоўлена і расстраляна 12 чалавек, што хаваліся ў розных месцах. Нашы “кватаранты” былі надзейна схаваны ў кладоўцы. Бацька зрабіў двайную сцяну, і там без святла і свежага паветра жылі гэтыя людзі, восем чалавек. Як і ўсе яўрэі, яны былі вельмі набожныя і кожную ноч выходзілі маліцца. Не толькі выжыць, але і застацца людзьмі - да гэтага імкнуліся яны ўсе: жанчыны и дзеці, старыя і падлеткі. Ведаючы гэту асаблівасць, немцы забаранялі ў гета адпраўленне рэлігійных абрадаў. Перад смерцю яны павінны былі ўсвядоміць, што з’яўляюцца людзьмі ніжэйшага гатунку: нацысты хацелі іх прынізіць, знішчыць перш маральна ,а затым ужо-фізічна.
У той дзень, 31 снежня 1941 года, пасля расстрэлу 12 чалавек- а гэта ўсё адбывалася непадалёк  ад нашай хаты, стрэлы і енкі, плач і грубыя злосныя крыкі немцаў -усё чувалася нават  праз сцяну, бацька перапужаўшыся, папрасіў Братніцкіх, каб яны пайшлі ад нас. Усе ў вёсцы ведалі, што ў нас хаваюцца яўрэі і бацька баяўся, што хто-небудзь можа выдаць. Заўсёды ж знаходзіліся тыя, хто любой цаной стараўся дагадзіць новай уладзе. Вырадкаў хапала…
Расказвалі, што немцы, калі  расстрэльвалі яўрэяў, былі п’яныя (можа, каб заглушыць рэшткі сумлення, хто быў забіты, а хто толькі паранены- усіх засыпалі зямлёй. Многія чулі на працягу трох дзён, як з той ямы даносіліся стогны, а хто адважыўся падысці бліжэй, бачылі, як зямля варушылася. Але дапамагчы адкапаць, адшукаць параненых ніхто не  адважыўся. Затое  пасля, праз тры дні, раскапалі магілу, з мёртвых зрывалі адзенне, якое пасля знаходзілі аж каля рэчкі. Вядома, што сярод яўрэяў былі заможныя людзі, многія з іх свае зберажэнні- грошы, золата зашывалі ў адзенне.
Братніцкія пакінулі наш дом. Хаваючыся ў лесе, яны пайшлі ў бок Пабрадзя. Па дарозе іх нагналі немцы і ўсіх загналі ў гета, якое знаходзілася ў Кямелішках…” Жыццё ў гета- гэта голад, страх, невыносныя ўмовы існавання. Гітлераўцы рэгулярна праводзілі акцыі, падчас якіх у першую чаргу знішчалі слабейшых- дзяцей, старых, хворых, цяжарных жанчын.

Нейкім цудам малодшыя дзеці Братніцкіх- дачка Мірыям, якой на той час было 15 гадоў, і сын Вульф -збеглі з гета і далей хаваліся ў Прэнах.Ім пашчасціла выжыць і перажыць вайну.
Здраднікі і праведнікі

       Знішчэнне яўрэяў у гады  Другой сусветнай вайны  на многіх мовах атрымала назву “Халакост”. На  іўрыце існуе іншы тэрмін - Шоа (іўр. ‏השואה‏‎ -бедства, катастрофа).
Халакост у  Беларусі - гэта не толькі  гісторыя Катастрофы, гэта яшчэ гісторыя здрадніцтва і гераізму. Пра нацыстскіх памагатых і тых, хто, па сутнасці, удзельнічаў у паляванні на яўрэйскія сем’і, дабраахвотна выяўляў і выдаваў, у фондзе ведаюць, але не шукаюць. Іншая справа -праведнікі. Тыя, хто пад пагрозай смяротнай кары хаваў  яўрэяў. На кожным слупе вісеў прыказ акупацыйных улад аб тым, што за дапамогу яўреям - расстрэл. Прычым немцы забівалі ўсю сям’ю таго, хто дапамагаў. Пагэтаму многія, хто хацеў  дапамагчы, гэтага не рабілі. Больш 800 чалавек у  Беларусі ужо адзначаны  медаллю  Праведніка  міра. І  гэты спіс не закрыты. Кожны год фонд заходзіць і адзначае медалямі новых беларусаў. Праўда, амаль заўсёды за ўзнагародай  прыходзяць ужо дзеці, а то і ўнукі праведнікаў.
З 1 студзеня  2016 года  Інстытут Катастрофы і гераізму “Яд ва-Шэм” прызнаў праведнікамі свету 26 119 чалавек з 51 краіны.
Ганаровае званне, якое прысвойваецца ў дзяржаве Ізраіль прадстаўнікам іншых народаў, якія ў перыяд Катастрофы ратавалі, альбо дапамагалі ратаваць яўрэяў. Асобам, якім прысвойваюць званне Праведнік народаў свету, уручаецца ганаровы дыплом, іменны медаль, іх імёны гравіруюцца на сцяне гонару ў будынку Яд ва-Шэм. На медалі выгравіраны надпіс “Удзячнасць ад яўрэйскага народа. Хто ратуе адно жыццё, той ратуе ўвесь свет”
Праведнікі народаў свету, нашы землякі
Праведнік Сялевіч Ян 

Выратаваныя : Барадоўскі Цві і яго маці. Месца выратавання -Варняны, Астравецкі раён, Гродзенская вобласць. Год прысваення звання 2000 
Ксендз Ян Сялевіч ратаваў яўреяў. З яго дапамогай іх прымалі  ў закінутых хутарах  паміж  мястэчкамі  Варняны і Свіра, дзе за работу давалі  жыллё і яду. 
У ліку выратаваных - Цві  Барадоўскі (Гірш Абрамовіч) і яго маці. Праз не- калькі тыдняў пасля прыхода немцаў яго бацьку і старэйшага брата расстралялі ў  Панарах. У верасні  1941 г. Гірш, яго маці і бабуля  папалі  ў гета. Бабуля памерла. Гірш з мамай ў кастрычніку збеглі. Яны  доўга хаваліся  па  лесах, пакуль не дайшлі да в. Варняны, што ў сарака кіламетрах ад  Вільні. У  гэтай вёсцы  сустрэлі ксяндза Яна Сялевіча. Ксендз прыстроіў  іх спачатку ў адну сям’ю, а калі ўзнікла  небяспека, дапамог перабрацца ў другую вёску і знайсці  работу, за  якую давалі ежу і начлег.
Кожны раз ён  суправаджаў  гэту сям’ю, пакуль не знайшлося  пастаяннае прыстанішча. Летам 1944 года савецкія войскі  вызвалілі  тэрыторыю Беларусі  і сям’я  Барадоўскіх выехала ў Францыю. У Парыжы Гірш скончыў  опернае аддяленне  рускай  кансерваторыі  ім. С. Рахманінава. Пазней  пазнаёміўся і ажаніўся на францужанцы Дэніз. У гады вайны таксама выратавалася  яго сястра Міра, якая жыве  ў Ізраілі.  Маці Гірша перад сваей смерцю  запавядала  адшукаць  святара, якога  заўсёды  называла святым чалавекам.
У 1992 годзе  Гірш прыехаў у Беларусь з  мэтай  знайсці  Яна Сялевіча. Пад час  паездкі ён даведаўся, што Ян Сялевіч памер у 1943 годзе ў  час  Святой Імшы. Пахаваны Ян  Сялевіч быў на каталічных могілках  ў м. Свір. Паколькі  жывых з радні  Яна Сялевіча  знайсці не  ўдалося, прадстаўнікі мемарыяла “Яд Вашэм”  вырашылі  перадаць медаль і  ганаровы  дыплом “Праведнік народаў  свету” у  Свірскі  школьны  музей. 18 лістапада 2000 года  ў пасольстве Ізраіля  адбылася  перадача  ўзнагароды  Яна Сялевіча  старшыні  Свірскага  савета дэпутатаў  Яўгеніі  Вайгяніцы. 7 лютага 2001 года ў Свірскім касцёле св. Мікалая была праведзена імша, прысвечаная памяці  Яна Сялевіча. Імшу праводзіў  ксендз Кірыл Клімковіч. На ўрачыстасці прысутнічалі  ксяндзы  суседніх прыходаў. Перад  уваходам у касцел былі  размешчаны  стэнды,  прысвечаныя  памяці  Праведніка  народаў  свету. У той жа день, узнагарода  Яна  Сялевіча  была  размешчана  ў  экспазіцыі школьнага  музея.

Праведнікі Вішнеўскі Станіслаў і яго жонка Браніслава 
Выратаваная Залатарова (Ружанская) Злата 
Месца  выратавання  Астравецкі  раён, Гродзенская вобласць. Год прысуджэння звання  2002 .
Злата, збегла з Віленскага гета ў жніўні 1943 г., доўга хавалася. Часамі ей дапамагала Марыя Урбановіч. Але пастаяннай схованкі і куска хлеба у дзяўчынкі  не было. А пасля ліквідацыі  гета 23 верасня і вярнуцца ей не было куды. Злата чула, што дзесьці  ў лясах  знаходзяцца партызаны, і спадзявалася ў іх знайсці  прытулак. Ішла Злата ў напрамку  Беларусі. Старалася абыходзіць  вялікія  вёскі. Па дарозе ўдавалася зрэдку выпрасіць хлеба і вельмі рэдка начлег. Такім чынам, Злата апынулася ў дубніцкіх лясах. Ісці далёка ў лес баялася, астанавілалася на праталіне лесу і ўбачыла драўляны дом, але ўвайсці  не асмелілася. Быў халодны лістапад. Раптам  хтосьці  паклаў руку ей на плячо. Злата страціла прытомнасць. Адкрыўшы вочы, зразумела, што знаходзіцца ў хаце. Убачыла незнаёмых людзей. Пазней даведалася, што папала ў дом лесніка, да Вішнеўскіх Станіслава і яго жонкі Браніславы, з якімі жыў таксама іх бацька. Вішнеўскі дастаў Злаце дакументы на імя Хелены Вішнеўскай. У вёсцы ўсе ведалі Злату як пляменніцу Вішнеўскага. Злата (Хелена) не хавалася. Навучылася даіць кароў, была  пастушкай, палола агарод, працавала з раніцы да ночы, старалася быць карыснай. Пражыла Злата ў гэтым лясніцтве больш года. Акрамя Златы, Вішнеўскія выратавалі многіх яўрэяў з Астраўца. Яны ўсе жылі ў лесе ў зямлянках. Вішнеўскі  ведаў, калі будуць  аблавы, і заўсёды яму  ўдавалася  выратаваць яўрэяў. Злата здзіўлялася, што гаспадыня пячэ так  многа хлеба. Гаспадары мелі тры  каровы, было многа  малака, масла, сыру. На рынак прадукты не вазілі, усе прадукты пападалі ў лес. Пасля вайны Вішнеўскія  расказалі, што яны  дапамагалі  нясчасным людзям.
Заключэнне
Чым далей ў гісторыю адступае Вялікая Айчынная вайна ,тым цяжэй даследаваць малавядомыя яе старонкі: адыходзяць відавочцы, за даўнасцю гадоў аказваюцца бясследна страчанымі матэрыяльныя сведчанні і пісьмовыя звесткі. Але калі з’яўляецца магчымасць праліць святло хаця б на адзін маленькі эпізод, гэта варта рабіць.
Тыя, хто нарадзіліся пасля вайны, даўно сталі дарослымі, а ў іх ужо выраслі свае дзеці, а ў дзяцей – унукі. Можа, тады і не варта ўспамінаць аб вайне маладым і здаровым людзям?

Больш за шэсцьсот год  жывуць яўрэі на землях Беларусі. Гэты перыяд па сваёй унікальнасці з'яўляецца адным з самых значных y шматвяковай гісторыі народа Торы - створана сапраўды вялікая культура, назапашана велізарная традыцыя. З Беларуссю звязаны моманты  найвялікшага  гонару яўрэйскага народу і небывалай трагедыі - Катастрофы, якая  панесла жыцці  810 тысяч яго прадстаўнікоў. Доўгі час гэты выбітны пласт яўрэйскай і сусветнай гісторыі быў забыты...
Але непаўторная і выдатная гісторыя беларускага яўрэйства павінна быць адноўлена і  ўвекавечана для нашчадкаў! 

“Эль мале рахамім”- Божа міласэрны!” і асуджаныя на смерць яўрэі падхапілі словы малітвы, і ўзняслася яна ў блакітнае неба, і дасягнула самога Бога. ”Цябе молім, які прабывае на нябёсах. Кроў наша не павінна пайсці без сляда ў зямлю. Крык наш не павінен застацца без адказу..”
Я лічу, што той жах, смерць, страх,боль, якія перажылі людзі ў гады вайне, не павінны паўтарыцца. Чалавек, які помніць вайну, ніколі не дапусціць яе паўтарэння. Мы помнім аб вайне таму, што хвалюемся за наша будучае.
Тэзісы навукова-даследчай работы “Да Цябе, поўнаму міласэрнасці!»
Міжнародная моладзевая навукова-практычная канферэнцыя
“Вялікая Айчынная вайна ў гістарычнай памяці народа”
Праблемнае поле “Акупацыйны рэжым, палітыка генацыду”
                                                                                        Аўтар Мацкела Алена
                                                                                        вучаніца11класа

                                                                           Дзяржаўнай  ўстановы  адукацыі
                                                                   “Навучальна-педагагічны  комплекс

                                                               Варнянскі  яслі-сад-сярэдняя  школа”
Больш за шесцьсот гадоў жывуць яўрэі на землях Беларусі. Гэты перыяд па сваёй унікальнасці з'яўляецца адным з самых значных y шматвяковай гісторыі народа Торы - створана сапраўды  вялікая  культура,  назапашана велізарная традыцыя. З Беларуссю звязаны моманты  найвялікшага  гонару яўрэйскага народу і небывалай трагедыі - Катастрофы, якая  панесла жыцці  810 тысяч яго прадстаўнікоў. Доўгі час гэты выбітны пласт яўрэйскай і сусветнай гісторыі быў забыты...
   
 А мы павінны ведаць і помніць, што тры беларускія яўрэі сталі Героямі Савецкага Саюза. Поўнымі кавалерамі ордэна Славы сталі два яўрэі. У гады Вялікай Айчыннай вайны ў радах Чырвонай Арміі і Ваенна-Марскога флоту служыла 62 генералы і 4 адміралы-яўрэі-уражэнцы Беларусі.
На тэрыторыі Беларусі дзейнічала каля 10 яўрэйскіх партызанскіх атрадаў. У радах беларускіх партызан ў 1941-1944 гадах змагалася каля 12 тысяч яўрэяў.
Чым далей ў гісторыю адступае Вялікая Айчынная вайна ,тым цяжэй даследаваць малавядомыя яе старонкі: адыходзяць відавочцы, за даўнасцю гадоў аказваюцца бясследна страчанымі матэрыяльныя сведчанні і пісьмовыя звесткі. Але калі з’яўляецца магчымасць праліць святло хаця б на адзін маленькі эпізод, гэта варта рабіць.

Тыя, хто нарадзіліся пасля вайны, даўно сталі дарослымі, а ў іх ужо выраслі свае дзеці, а ў дзяцей – унукі. Можа, тады і не варта ўспамінаць аб вайне маладым і здаровым людзям?

Але непаўторная і выдатная гісторыя беларускага яўрэйства павінна быць адноўлена і ўвекавечана для нашчадкаў! 

“Эль мале рахамім”- Божа міласэрны!” і асуджаныя на смерць яўрэі падхапілі словы малітвы, і ўзняслася яна ў блакітнае неба, і дасягнула самога Бога. ”Цябе молім, які прабывае на нябёсах. Кроў наша не павінна пайсці без сляда ў зямлю. Крык наш не павінен застацца без адказу..”
Літаратура
               1.Іофе Э. Г. Колькі ж яўрэяў загінула на беларускай зямлі ў 1941—1945 гг 
 // Беларускі гістарычны часопіс. — Мінск, 1997. — Вып. 4. — С. 49-52.
2.Катастрофа и память о ней. Исраэль Гутман, Наама Галиль. Русское издание. 2007.

3.Книга Праведников. И.А.  Альтман, А.Е. Гербер, Д.И. Полторак.

                       4.Кніга “Памяць”.Астравецкі раён. 2000.
[image: image2.jpg]



Зал Імён, ў якім захоўваюцца Лісты Сведкаў  паказанняў, якія ўвекавечваюць памяць міліёнаў яўрэяў, забітых пад  час Халакоста.

Время - самый справедливый судья, и в местах массового пытки евреев по инициативе и за деньги их потомков стали возникать памятники. На территории Островетчины такие памятные знаки возникли в Кямелишках, Михалишках, неподалеку от Бараней. А буквально на прошлой неделе памятник жертвам, замардаваным фашистами, возник в Быстрице. Его установили в конце улицы, где до войны жили евреи, у старого песчаного карьера, на краю которого их расстреливали.

